
	[bookmark: _Hlk189566131]1․ Վարչապետի աշխատակազմի իրավաբանական վարչություն
	11.04.2025թ․

	
	N 02/16.20/11758-2025

	[bookmark: _Hlk195513705]1.	Ներկայացված նախագծի հավելվածի 5-րդ կետով սահմանվում է, որ նախարարությունն ամսական պարբերականությամբ (...) համայնքին է փոխանցում (...) շահառուներին փոխհատուցման ենթակա գումարների 3%-ը՝ ծրագրի շրջանակներում ստացված դիմումների ուսումնասիրության և մոնիթորինգի իրականացման համար։ Հարկ է նկատել, որ ՀՀ Սահմանադրության 182-րդ հոդվածի 2-րդ մասի համաձայն՝ պետական մարմինների լիազորությունների առավել արդյունավետ իրականացման նպատակով դրանք օրենքով կարող են պատվիրակվել տեղական ինքնակառավարման մարմիններին, որի պարագայում բացահայտված չէ, թե ո՞ր օրենքի ո՞ր դրույթի հիման վրա է համայնքին վերապահվում նման լիազորություն:







2.	Նախագծի հավելվածի 16-րդ կետի համաձայն՝ շահառուն (...) N 1 ձևի անասնաբուժական վկայականների պատճենները պահպանում է մինչև ծրագրի ավարտին հաջորդող 3 տարի ժամկետով և պահանջի դեպքում տրամադրում է մոնիթորինգ իրականացնողին: Գտնում ենք, որ շահառուի համար նման պարտականություն նախատեսելը լրացուցիչ հիմնավորման կարիք ունի:
	1. Չի ընդունվել։
Ծրագիրը մշակվել է Կառավարության 2022 թվականի օգոստոսի 11-ի N 1313-Լ, 2024 թվականի մարտի 14-ի N 384-Լ և 2025 թվականի մարտի 27-ի N 356-Լ որոշումներով հաստատված Հայաստանի Հանրապետությունում աշնանացան ցորենի արտադրության խթանման 2022 թվականի պետական աջակցության, Բուսաբուծության աջակցության և Բուսաբուծության աջակցության 2025 թվականի ծրագրերի տրամաբանությամբ։
Միաժամանակ հարկ է նշել, որ «Տեղական ինքնակառավարման մասին» օրենքի 35-րդ հոդվածի 1-ին մասի 27-րդ կետով սահմանված է, որ համյանքի ղեկավարը օրենքով կամ Հայաստանի Հանրապետության կառավարության սահմանած կարգով ինքնուրույն և սեփական պատասխանատվությամբ կազմակերպում և ղեկավարում է պետության պատվիրակած լիազորությունների իրականացումը։
2. Ընդունվել է։

	2․ Արդարադատության նախարարություն
	17.03.2025թ․

	
	N /27.1/11440-2025

	1. Նախագծին կից ներկայացված Հավելվածի (այսուհետ՝ Հավելված) 4-րդ կետի համարակալումն անհրաժեշտ է շտկել, նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները, միաժամանակ անհրաժեշտ է 4-րդ կետում «վճարի» բառից հետո լրացնել «մասնակի» բառը:
2. Հավելվածի 4-րդ կետի «ա․ պարբերությունում» «սպանդանոցի» բառն անհրաժեշտ է փոխարինել «շահառուի» բառով, հաշվի առնելով այն հանգամանքը, որ Ծրագրի իմաստով սպանդանոցային սպանդի ծառայություն մատուցող տնտեսավարողները հանդիսանում են շահառուներ:
3. Նկատի ունենալով Հավելվածի 7-րդ և 8-րդ կետերի բովանդակությունները, առաջարկում ենք Հավելվածի 8-րդ կետը միավորել Հավելվածի 7-րդ կետին, հաշվի առնելով այն հանգամանքը, որ կետերում խոսքը փոխհատուցման տրամադրման համար ներկայացվող դիմումի մասին է:
  4. Հավելվածի ողջ տեքստում «պատճեներ» բառը անհրաժեշտ է համապատասխան հոլովաձևերով փոխարինել «պատճեններ» բառով։
5. Նկատի ունենալով, որ Հավելվածի 3-րդ գլխով սահմանված են Ծրագրի մոնիթորինգի վերաբերյալ դրույթներ առաջարկում ենք Հավելվածի 14-րդ կետը նախատեսել Հավելվածի 3-րդ գլխում, հաշվի առնելով «Նորմատիվ իրավական ակտերի մասին» օրենքի 12-րդ հոդվածի 1-ին մասի կարգավորումը:
6. Հավելվածի 18-րդ կետում առաջարկում ենք «ավարտի ամսաթվին» բառերը փոխարինել «ավարտին» բառով։
7․ Հավելվածի 22-րդ կետի համաձայն արձանագրությունների ներկայացման ժամկետը սահմանվում է մինչև արձանագրության կազմման ամսվան հաջորդող անսվա 25-ը, իսկ Հավելվածի Ձև 1-ի 2․8 համաձայն՝ մինչև տվյալ ամսվան հաջորդող ամսվա 10-րդ աշխատանքային օրը, այս առումով ներքին հակասություններից խուսափելու նպատակով առաջարկում ենք խմբագրել նախատեսված դրույթները։
	1. Ընդունվել է։




2. Ընդունվել է։




3. Ընդունվել է։





4. Ընդունվել է։

5. Ընդունվել է։




6. Ընդունվել է։

7. Ընդունվել է։


	[bookmark: _Hlk195513633]3․ Ֆինանսների նախարարություն
	17.03.2025թ․

	
	N 01/9-2/5816-2025 

	Հայաստանի Հանրապետության կառավարության 2024 թվականի օգոստոսի 1-ի N 1176-Լ որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի փոփոխված տարբերակի (այսուհետ՝ Նախագիծ) վերաբերյալ, որով առաջարկվում է ՀՀ կառավարության 01.08.2024թ. N 1176-Լ որոշումը լրացնել նոր՝ Սպանդանոցների կողմից մատուցվող խոշոր եղջերավոր կենդանիների սպանդի ծառայության վճարի մասնակի փոխհատուցման ծրագիրը (այսուհետ՝ Ծրագիր) ներկայացնող հավելվածով, ինչպես նաև լրացումներ կատարել Սպանդանոցային ծառայություն մատուցող տնտեսավարողների աջակցության ծրագրում (այսուհետ՝ Գործող ծրագիր), մասնավորապես՝ հստակեցնել և լրամշակել դիմումի մերժման հիմքերը, հայտնում ենք հետևյալը.
Նախագծի նախնական տաբերակի վերաբերյալ մեր կողմից նախկինում ներկայացվել են համապատասխան դիտարկումներ, որոնք Նախագծում հաշվի չեն առնվել, ընդ որում Նախագծին կից չի ներկայացվել համապատասխան ամփոփաթերթը: Ուստի Նախագծի վերաբերյալ առկա են ստորև ներկայացված դիտարկումները. 
1. Սպանդանոցային սպանդը խրախուսելու նպատակով Ծրագրով առաջարկվում է մինչև 2026թ. դեկտեմբերի 30-ը ֆերմերային տնտեսություններին մատուցած սպանդի ծառայության դիմաց սպանդանոցային ծառայություն մատուցող տնտեսավարողներին (այսուհետ՝ շահառու) պետության կողմից տրամադրել ծառայության վճարի փոխհատուցում՝ խոշոր եղջերավոր կենդանու յուրաքանչյուր գլխի դիմաց սպանդի ծառայության մատուցման համար սահմանված վճարի չափով, բայց ոչ ավել քան 10.0 հազ. դրամը, իսկ նախապես սահմանված սանիտարական օրերին բրուցելոզով հիվանդ կամ դրական հակազդած խոշոր եղջերավոր կենդանու յուրաքանչյուր գլխի դիմաց սպանդի ծառայության մատուցման համար սահմանված վճարի չափով, բայց ոչ ավել, քան 15.0 հազ. դրամը։
Հիմնավորման համաձայն Նախագծի ընդունումը բխում է սպանդանոցներում մորթը սուբսիդավորելու հարցի հետ կապված առաջարկություններ ներկայացնելու վերաբերյալ հանձնարարականից (ՀՀ վարչապետի կողմից 21.12.2023թ. էկոնոմիկայի նախարարությունում անցկացված խորհրդակցության N Վ/202-2023 արձանագրության 3-րդ կետի 5.1 ենթակետ): Այս կապակցությամբ նշենք, որ նշված հանձնարարականի շրջանակներում 2024թ. արդեն իսկ ընդունվել է Սպանդանոցային ծառայություն մատուցող տնտեսավարողների աջակցության ծրագիրը (այսուհետ՝ Գործող ծրագիր), որով նախատեսվել է սպանդանոցային ծառայություն մատուցող տնտեսավարողներին աջակցելու նպատակով մինչև 2027թ. դեկտեմբերի 30-ը տրամադրել աջակցություն՝ խոշոր եղջերավոր կենդանիների սպանդից ստացված մսեղիքի իրացման՝ ԱԱՀ-ով հարկման օբյեկտ համարվող գործարքների հարկման բազայի նկատմամբ հաշվարկված ԱԱՀ-ի գումարների և խոշոր եղջերավոր կենդանիների ձեռքբերման ԱԱՀ-ի հաշվանցվող գումարների դրական տարբերության 75%-ի չափով: Հետևաբար, Գործող ծրագրի ընդամենը 6 ամիս գործողության պարագայում սպանդանոցային ծառայություն մատուցող տնտեսավարողների համար հիշյալ հանձնարարականի շրջանակում դարձյալ աջակցության տարբերակ առաջարկելու հանգամանքը լրացուցիչ բացահայտման կարիք ունի, մասնավորապես՝ Ծրագրով առաջարկվող աջակցության գործիքակազմի նպատակահարմարության, անհրաժեշտության և տրամադրվող աջակցության նկատմամբ ֆերմերային տնտեսությունների շրջանակում հետաքրքրվածության և պահանջարկի տեսանկյունից՝ նկատի ունենալով, որ սպանդանոցային սպանդը խրախուսելու նպատակով Ծրագրով առաջարկվում է սպանդանոցներին տրամադրել սպանդի ծառայության վճարի փոխհատուցում, այնինչ կենդանիների սպանդանոցային սպանդի համար որպես խոչընդոտող հանգամանք ֆերմերային տնտեսությունների կողմից հաճախակի նշվում է ոչ թե սպանդի ծառայությունների արժեքը, այլ իրենց բնակավայրերին մոտ հեռավորության վրա սպանդանոցների բացակայությունը։ Արդյունքում լրացուցիչ խնդիրներ են առաջանում կենդանիների տեղափոխության ծախսերի ավելացման, տեղափոխության ընթացքում կենդանու քաշի և դրան համապատասխան ֆինանսական միջոցների կորստի հետ կապված:
Հետևաբար Ծրագրով առաջարկվող գործիքակազմն ուղղված չէ վերը թվարկված խնդիրների կարգավորմանը:
Ընդ որում, նկատի ունենալով հիմնավորմամբ ներկայացված Գործող ծրագրի 2024թ. փաստացի արձանագրված և 2025թ. կանխատեսվող արդյունքային ցուցանիշների թերակատարումները, Ծրագրի նկատմամբ ֆերմերային տնտեսությունների շրջանակում հետաքրքրվածությունն և պահանջարկը պարզելու նպատակով (հերթական ոչ արդյունավետ ծրագիրը չունենալու համար) Ծրագրի ժամկետը մինչև 2026թ. դեկտեմբերի 30-ը սահմանելու փոխարեն կարելի էր դիտարկել մինչև 2025թ. դեկտեմբերի 30-ը պիլոտային ծրագիր իրականացնելու տարբերակը, որի արդյունքների գնահատումից կբացահայտվեր Ծրագրի պահանջարկը: 
2. Ծրագրով նախատեսվել է, որ փոխհատուցման ստացման նպատակով դիմումը շահառուն ներկայացնում է համայնքի ղեկավարին, որից հետո համայնքի ղեկավարի աշխատակազմն իրականացնում է դիմումի ուսումնասիրություն և կազմում է եզրակացություն, որում նշված շահառուներին փոխհատուցման ենթակա գումարների 3%-ը Էկոնոմիկայի նախարարությունը (այսուհետ՝ Նախարարություն) փոխանցում է համայնքին՝ դիմումների ուսումնասիրության և մոնիթորինգի իրականացման համար։ Նշվածի կապակցութամբ, նկատի ունենալով, որ Գործող ծրագրում աջակցության ստացման դիմումը շահառուն ներկայացնում է Նախարարությանը (Գործող ծրագրի 6-րդ կետ), ինչպես նաև ներկայացված դիմումի ուսումնասիրությունն ու ծրագրի մշտադիտարկումը ևս իրականացնում է Նախարարությունը (Գործող ծրագրի 9-րդ և 14-րդ կետեր), բացահայտման կարիք ունի նշված գործառույթները Ծրագրում համայնքին վերապահելու և դրա դիմաց լրացուցիչ միջոցներ (հիմնավորման համաձայն շուրջ 10.0 մլն դրամ) տրամադրելու հանգամանքը:
Միաժամանակ հայտնում ենք, որ անհրաժեշտ է ճշգրտել դիմումների ուսումնասիրության և մոնիթորինգի իրականացման համար ամսական պարբերականությամբ գումարների փոխանցման (Ծրագրի 5-րդ կետ), փոխհատուցման ստացման նպատակով շահառուի դիմումի և համայնքի կողմից  դիմումի ուսումնասիրության եզրակացության ներկայացման ժամկետները (Ծրագրի 8-րդ և 9-րդ կետեր)՝ միմյանցից հաջորդականության կախվածության առումով, ինչպես նաև համապատասխանեցնել մոնիթորինգի արդյունքներով կազմված արձանագրությունը ներկայացնելու ժամկետները (Ծրագրի 22-րդ և Ձև N 1-ի 2.8-րդ կետեր):



3. Նախագծի ընդունումը կհանգեցնի Ծրագրերի գծով 2025թ. պետական բյուջեով և ՀՀ կառավարության 04.07.2024թ. N 1064-Ն որոշմամբ հաստատված ՀՀ 2025-2027թթ. ՄԺԾԾ-ով (այսուհետ՝ 2025-2027թթ. ՄԺԾԾ) նախատեսված ֆինանսական միջոցների ավելացման, որի կապակցությամբ հիմնավորմամբ ներկայացվել է, որ Ծրագրի շրջանակներում 2025թ. փոխհատուցում դրամադրելու նպատակով անհրաժեշտ գումարը կազմում է 342.0 մլն դրամ, որից 170.0 մլն դրամը նախատեսվում է ֆինանսավորել Գործող ծրագրի շրջանակներում կանխատեսվող տնտեսումների հաշվին, 172.0 մլն դրամը՝ պետական աջակցության ծրագրերի իրականացման նպատակով ՀՀ 2025թ. պետական բյուջով Էկոնոմիկայի նախարարությանը հատկացված միջոցների հաշվին, իսկ 2026թ. համար անհրաժեշտ ֆինանսական միջոցները կներկայացվեն բյուջետային ֆինանսավորման հայտի շրջանակներում։
Նշվածի կապակցությամբ, բացահայտման կարիք ունեն Գործող ծրագրի շրջանակներում 2024թ. փաստացի և 2025թ. կանխատեսվող արդյունքային ցուցանիշների թերակատարման պատճառները (մասնավորապես՝ Գործող ծրագրի մշակման փուլում վերջինիս պահանջարկի վերաբերյալ արդյունքային ցուցանիշների մասով ոչ իրատեսական կամ գերագնահատված տեղեկատվություն ներկայացնելու հանգամանքները), ինչպես նաև այն միջոցառումները, որոնց գծով ՀՀ 2025թ. պետական բյուջեով սահմանված ծախսերի թերակատարման կամ վերաբաշխման հաշվին նախատեսվում են իրականացնել Նախագծի ընդունման դեպքում առաջացող հավելյալ ծախսերը:
Այս համատեքստում հարկ է նշել, որ հաշվի առնելով ՀՀ վարչապետի կողմից բազմիցս շեշտադրված արդյունավետության բարձրացման խնդիրը՝ պետական կառավարման համակարգի մարմինների ղեկավարներին հանձնարարվել է ուսումնասիրել կատարվող ծախսերի արդյունավետությունը, հետևողական լինել և նախաձեռնել անարդյունավետ ծախսերի կրճատման գործընթաց (ՀՀ վարչապետի մոտ 24.05.2024թ. և 17.09.2024թ. կայացած խորհրդակցությունների N Վ/54-2024 արձանագրության 3-րդ կետի 1-ին ենթակետ և N Վ/123-2024 արձանագրության 3-րդ կետի 5-րդ ենթակետ): Սակայն անարդյունավետ կամ ցածր արդյունավետությամբ աջակցության ծրագրերի դադարեցման փոխարեն Էկոնոմիկայի նախարարության կողմից պարբերաբար ձեռնարկվում են գործող ծրագրերը լրամշակելու և շարունակելու գործընթաց։ Ավելին, միայն վերջին երեք ամիսների ընթացքում գործող աջակցության ծրագրերին զուգահեռ էկոնոմիկայի նախարարության կողմից շրջանառվել են շուրջ 9 աջակցության նոր ծրագրեր (ներառյալ սույն ծրագիրը):
Ընդ որում, 2025-2027թթ. ՄԺԾԾ-ով և 2025թ. պետական բյուջեով արդեն իսկ սահմանված են ոլորտին հատկացվելիք գումարները (որոնց մեծ մասը ծանրաբեռնված է ընթացիկ պարտավորություններով) և Ծրագրի իրականացման ուղղությամբ գումարներ նախատեսված չեն:
Հետևաբար, ֆիսկալ սահմանափակումներից ելնելով՝ առաջարկում ենք նոր պարտավորություններ ստանձնելուց առաջ, դրանք առաջնահերթ համարելու պարագայում, վերանայել մարմնի 2025թ. պետական բյուջեով նախատեսված ծախսային առաջնահերթությունները՝ համապատասխան չափով նվազեցնելով ոչ առաջնահերթ միջոցառումներին տրամադրվող հատկացումները, ինչպես նաև գնահատել 2025թ. պետական բյուջեում Էկոնոմիկայի նախարարության ծրագրերի գծով հավելյալ պլանավորված ծախսերը և նախաձեռնել վերաբաշխումներ՝ այդ միջոցները ՀՀ կառավարության պահուստային ֆոնդ վերադարձնելու ուղղությամբ:
	















1. Ընդունվել է մասամբ։
   Վարչապետի կողմից Էկոնոմիկայի նախարարությունում 2023 թվականի դեկտեմբերի 21-ին անցկացված խորհրդակցության N Վ/202-2023 արձանագրության 3-րդ կետի 5.1-ին ենթակետի հանձնարարականի բովանդակությունը հետևյալն է՝ «5.1. հնարավորինս սեղմ ժամկետում քննարկել գյուղատնտեսական ոլորտի հարկման քաղաքականությունը, ինչպես նաև սպանդանոցներում մորթը սուբսիդավորելու հարցերը և ներկայացնել առաջարկություններ.», որի շրջանակներում Գործող ծրագրով նախատեսված աջակցությունը տրամադրվում է խոշոր եղջերավոր կենդանիների սպանդից ստացված մսեղիքի իրացման՝ ԱԱՀ-ով հարկման օբյեկտ համարվող գործարքների հարկման բազայի նկատմամբ հաշվարկված ԱԱՀ-ի գումարների և խոշոր եղջերավոր կենդանիների ձեռքբերման ԱԱՀ-ի հաշվանցվող գումարների դրական տարբերության 75%-ի չափով, իսկ սույն նախագիծը բխում է հանձնարարականի 2-րդ մասից, որով նախատեսվում է ֆերմերային տնտեսության համար մատուցած սպանդի ծառայության դիմաց պետության կողմից շահառուին տրամադրել ծառայության վճարի մասնակի փոխհատուցում, ինչպես նաև Վարչապետի մոտ 2025 թվականի հունվարի 14-ին կայացած խորհրդակցության N Վ/05-2025 արձանագրության 2-րդ կետի 1-ին մասի 1.4-րդ ենթակետի՝ արագացնել ՀՀ կառավարության սուբսիդավորմամբ (վճարմամբ, փոխհատուցմամբ) սպանդանոցային մորթի համապատասխան ծառայության ներդրման աշխատանքները հանձնարարականից։
   Ձեր՝ բնակավայրերին մոտ սպանդի ծառայություններ մատուցող սպանդանոցների բացակայության մասին դիտարկումն ընդունելի է և այդ խնդիրը մեղմելու և սպանդանոցային ցանցն ընդլայնելու նպատակով Ագրոպարենային ոլորտի սարքավորումների լիզինգի աջակցության ծրագրով նախատեսվել է սպանդանոցային ծառայության մատուցման անհրաժեշտություն ունեցող բնակավայրերում շահագործելու համար ձեռքբերվող շարժական և շարժական մոդուլային սպանդանոցների համար սուբսիդավորել  լիզինգի 12 տոկոսային կետը, ինչպես նաև 20 տոկոս կանխավճարի 80 տոկոսը։ Բացի այդ, ծրագրից օգտվելու հնարավորություն է տրվել նաև համայնքներին։ 
   Հարկ է նշել նաև, որ տրամադրվող փոխհատուցման չափով ըստ էության նվազեցվում է ֆերմերների կողմից կենդանիների սպանդի վրա կատարվող ընդհանուր ծախսերը։
    








2. Ընդունվել է մասամբ։
Գործող ծրագրի շահառուները միայն ԱԱՀ-ի դաշտում գործող սպանդանոցներն են, որոնց քանակը կազմում է շուրջ 10, իսկ նախագծով առաջարկվող մասնակի փոխհատուցում ստացող շահառուների քանակը կարող է կազմել ավելի քան 60-ը։
Մյուս կողմից, Սննդամթերքի անվտանգության տեսչական մարմնի կողմից տրամադրված՝ «Սպանդանոցների կառավարման միասնական էլեկտրոնային հարթակ»-ում գրանցված տվյալների համաձայն հանրապետությունում մեկ ամսվա ընթացքում սպանդի ենթարկվող խոշոր եղջերավոր կենդանիների թիվը կազմում է շուրջ 2000 գլուխ, ինչը նախագծի ընդունման դեպքում կարող է ավելանալ։ Դիմումներով ներկայացվող նման ծավալի տեղեկատվության ուսումնասիրությունն Էկոնոմիկայի նախարարության ռեսուրսներով իրականացումը իրատեսական չէ և այդ պատճառով  դիմումների ուսումնասիրության գործընթացն առաջարկվում է իրականացնել համայնքների միջոցով։ 
    Ծրագրի 5-րդ, 8-րդ և 9-րդ կետերի ժամկետները փոխկապակցված չեն։ 5-րդ կետով սահմանվում է Ծրագրի շրջանակներում ստացված դիմումների ուսումնասիրության և մոնիթորինգի իրականացման համար համայնքներին փոխհատուցում տրամադրելու ժամկետը, իսկ 8-րդ և 9-րդ կետերով սահմանվում են դիմումների ուսումնասիրության և եզրակացության ներկայացման ժամկետները։
3. Ընդունվել է ի գիտություն։

	4․ Տարածքային կառավարման և ենթակառուցվածքների նախարարություն
	05.03.2025թ․

	
	N ԴԽ/15.2/7385-2025

	Նախագծի վերաբերյալ առարկություններ ու առաջարկություններ չկան։
	

	5․ Պետական եկամուտների կոմիտե
	21.03.2025թ․

	
	N 01/3-1/19597-2025

	Նախագծի վերաբերյալ հայտնում ենք հետևյալը.
ՀՀ կառավարության 01.08.2024թ. N1176-Լ որոշմամբ սահմանված է սպանդանոցային ծառայություն մատուցող տնտեսավարողների աջակցության ծրագիրը, որով ԱԱՀ վճարող համարվող կազմակերպություններին տրամադրվում է աջակցություն ֆերմերային տնտեսությունից խոշոր եղջերավոր կենդանիների գնման, սպանդանոցային սպանդի և օտարման գործառույթների մասով: Աջակցությունը տրամադրվում է ԱԱՀ վճարող համարվող կազմակերպությունների կողմից այդ գործառույթների մասով հաշվարկված և հաշվանցման ենթակա ԱԱՀ-ի գումարների դրական տարբերության 75%-ի չափով (ծրագիրը գործելու է մինչև 2027թ. դեկտեմբերի 30-ը): 
«Հայաստանի Հանրապետության կառավարության 2024 թվականի օգոստոսի 1-ի N1176-Լ որոշման մեջ լրացումներ և փոփոխություն կատարելու մասին ՀՀ կառավարության որոշման լրամշակված նախագծով առաջարկվում է հաստատել սպանդանոցների կողմից խոշոր եղջերավոր կենդանիների սպանդի ծառայության վճարի մասնակի փոխհատուցման ծրագիրը (այսուհետ` Ծրագիր)։ Այդ ծրագրի շրջանակներում սպանդանոցային սպանդի ծառայություն մատուցող տնտեսավարողին (շահառուին) ֆերմերային տնտեսությանը մատուցված սպանդի ծառայության դիմաց պետության կողմից կտրամադրվի ծառայության վճարի փոխհատուցում՝ յուրաքանչյուր խոշոր եղջերավոր կենդանու սպանդի մասով ոչ ավելի քան 10000 դրամ, իսկ բրուցելոզով կամ դրական հակազդած յուրաքանչյուր խոշոր եղջերավոր կենդանու սպանդի մասով՝ ոչ ավելի քան 15000 դրամ։  Ծառայության վճարի փոխհատուցման ծրագիրը գործելու է մինչև 2026թ. դեկտեմբերի 30-ը:
1. Ծրագրի 1-ին կետում առաջարկում ենք «սպանդի ծառայության ծախսերի մասնակի փոխհատուցումն» բառերը փոխարինել «սպանդի ծառայության վճարի մասնակի փոխհատուցումն» բառերով:
2. Ծրագրի 7-րդ կետի 1-ին ենթակետը առաջարկում ենք շարադրել հետևյալ խմբագրությամբ՝ 
[bookmark: _Hlk193465815]«1) հարկային մարմնի տեղեկատվական համակարգում առկա տվյալներին համապատասխան ներբեռնված և արտատպված հարկ վճարողի անձնական հաշվի քարտի քաղվածքը,»,
3. Ծրագրի 4-րդ կետով նախատեսվում է ծառայության վճարի փոխհատուցում ոչ ավելի քան 10000 (15000) դրամի չափով, իսկ Ծրագրի 7-րդ կետի 5-րդ ենթակետով նախատեսվում է ծառայության մատուցման վճարի և Ծրագրով տրամադրվող փոխհատուցման տարբերության չափով գանձված վճարը հիմնավորող փաստաթղթի ներկայացում: Նշված կարգավորման հետ կապված, եթե բոլոր դեպքերում` անկախ սպանդի ծառայության արժեքը մինչև  տրամադրվող փոխհատուցման գումարի 10000 (15000) դրամ չափը գերազանցելը փոխհատուցում տրամադրվելու է 10000 (15000) դրամի չափով, ապա առաջարկում ենք Ծրագրում հստակեցնել, որ տվյալ դեպքում` անկախ ծառայության արժեքից տրամադրվելու է փոխհատուցում Ծրագրով նախատեսված գումարի չափով: Եթե ծառայության արժեքը փոխհատուցման գումարի 10000 (15000) դրամ չափից պակաս լինելու դեպքում` պետք է փոխհատուցվի փաստացի մատուցված արժեքի չափով, ապա տվյալ դեպքում ծառայություն մատուցողի կողմից պետք է ներկայացվի մատուցված ծառայությունը հիմնավորող փաստաթղթի պատճենը:
4. Ծրագրի 7-րդ կետի 4-րդ ենթակետով նախատեսվող N 4 ձևում առաջարկում ենք հստակեցնել, որ բոլոր դեպքերում պետք է լրացվի խոշոր եղջերավոր խոշոր եղջերավոր կենդանու սեփականատիրոջ վերաբերյալ տեղեկատվությունը` անկախ խոշոր եղջերավոր կենդանին սպանդանոց տեղափոխող անձի տվյալները լրացված լինելու հանգամանքից:
	
























1. Ընդունվել է։


2.   Ընդունվել է։




3. Չի ընդունվել։
  Ծրագրի 3-րդ կետի 2-րդ ենթակետի համաձայն Ծրագրի շահառու է համարվում այն տնտեսավարողը, որը Էկոնոմիկայի նախարարության և համայնքի հետ կնքել է Ծրագրի N 1 ձևին համապատասխան սպանդանոցների կողմից մատուցվող խոշոր եղջերավոր կենդանիների սպանդի ծառայության վճարի մասնակի փոխհատուցման ծրագրից օգտվելու վերաբերյալ համաձայնագիր, իսկ համաձայնագրի 2.3-րդ կետի համաձայն տնտեսավարողը նշում է իր կողմից սպանդի ծառայության մատուցման և  բրուցելոզով հիվանդ կամ դրական հակազդած խոշոր եղջերավոր կենդանու սպանդի համար սահմանված վճարի չափերը և պարտավորվում է այդ վճարները Ծրագրի գործողության ժամանակահատվածում չավելացնել։ 
  
4. Չի ընդունվել։
Ծրագրի 7-րդ կետի 4-րդ ենթակետով նախատեսվող N 4 ձևում նախատեսված է, որ պետք է լրացվի խոշոր եղջերավոր կենդանու սեփականատիրոջ անունը, ազգանունը, հայրանունը, անձնագրի համարը, կամ նույնականացման քարտի համարը։

	6. Սննդամթերքի անվտանգության տեսչական մարմին

